
,,ახალი კორონავირუსით (SARS-COV-2) გამოწვეული ინფექციის (COVID-19) შედეგად მიყენებული ზიანის შემსუბუქების მიზნობრივი სახელმწიფო პროგრამის დამტკიცების შესახებ“ საქართველოს მთავრობის 2020 წლის 4 მაისის N286 დადგენილების შესრულების მიზნით საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრის 2020 წლის 21 მაისის N01-213/ო ბრძანებით შექმნილი უწყებათაშორისი კომისიის საქმიანობის ანგარიში[footnoteRef:1] [1:  ანგარიში შედგენილია ,,ახალი კორონავირუსით (SARS-COV-2) გამოწვეული ინფექციის (COVID-19) შედეგად მიყენებული ზიანის შემსუბუქების მიზნობრივი სახელმწიფო პროგრამის დამტკიცების შესახებ“ საქართველოს მთავრობის 2020 წლის 4 მაისის N286 დადგენილების მე-3 მუხლის მე-15 პუნქტით გათვალისწინებული ვალდებულებების ფარგლებში.
] 

15 მაისი - 31 ივლისი
2020 წ.
· შესავალი 
2019 წლის დეკემბერში ქალაქ ვუჰანში (ჰუბეის პროვინცია, ჩინეთი) წარმოშობილი მწვავე რესპირატორული დაავადება (SARS-CoV-2; COVID-19) სწრაფად გავრცელდა ჩინეთის საზღვრებს გარეთ  და გლობალური პანდემია გამოიწვია. საქართველოში პირველი შემთხვევა 2020 წლის 26 თებერვალს დაფიქსირდა, 2020 წლის 21 მარტს კი ქვეყნის მთელ ტერიტორიაზე საგანგებო მდგომარეობა გამოცხადდა. შეჩერდა ყველა ბიზნეს საქმიანობა, რის შედეგადაც გაიზარდა იმ ადამიანთა რიცხვი, რომელთაც შეუმცირდათ შემოსავალი ანდა დაკარგეს სამსახური. ახალი კორონავირუსით (SARS-COV-2) გამოწვეული ინფექციის (COVID-19) შედეგად მიყენებული ზიანის შემსუბუქების მიზნით, საქართველოს მთავრობამ შეიმუშავა ანტიკრიზისული გეგმა  კერძო ბიზნესების და ფიზიკური პირების დასახმარებლად. გეგმა განხორციელდა ორ ეტაპად. მე-2 ეტაპი ითვალისწინებს პირდაპირ ფინანსურ დახმარებას მოქალაქეების სხვადასხვა კატეგორიისთვის, რომლის განსახორციელებლადაც გადაიდგა რიგი ნაბიჯები. სახელმწიფო უწყებების მიერ შეიქმნა ანტიკრიზისული გეგმის მე-2 ეტაპის  განხორციელების სამართლებრივი საფუძვლები.
პანდემიის გამო შემოსავლების დაკარგვით გამოწვეული პრობლემების დაძლევისა და კრიზისის შედეგად მიყენებული ზიანის შემსუბუქების მიზნით, შემუშავდა და 2020 წლის 4 მაისს საქართველოს მთავრობის N286 დადგენილებით დამტკიცდა ,,ახალი კორონავირუსით (SARS-COV-2) გამოწვეული ინფექციის (COVID-19) შედეგად მიყენებული ზიანის შემსუბუქების მიზნობრივი სახელმწიფო პროგრამა“. საანგარიშო პერიოდში დადგენილებაში განხორციელდა რიგი ცვლილებები, რამაც კომპენსაციის მიმღებ პირთა თავდაპირველი  წრე საგრძნობლად გააფართოვა.
სახელმწიფო პროგრამის მიზანია ახალი კორონავირუსით გამოწვეული პანდემიის გავრცელების შედეგად მიყენებული ზიანის შემსუბუქების მიზნით სახელმწიფო დახმარების გაცემის წესის, კომპენსაციის მიღებაზე უფლებამოსილი პირებისა და კომპენსაციის ოდენობის განსაზღვრა.

პროგრამა ითვალისწინებს კომპენსაციებს მოქალაქეთა (საქართველოს მოქალაქეები, მუდმივი ბინადრობის მოწმობის მქონე უცხო ქვეყნის მოქალაქეები ან მოქალაქეობის არმქონე ფიზიკური პირები და ლტოლვილის ან ჰუმანიტარული სტატუსის ქვეშ მყოფი დროებითი ბინადრობის მოწმობის მქონე  ფიზიკური პირები) სხვადასხვა კატეგორიისთვის როგორიცაა, დაქირავებით დასაქმებული პირები (ეძლევათ კომპენსაცია 200 ლარის ოდენობით 6 თვის განმავლობაში), რომლებმაც დაკარგეს სამსახური ან გაუშვეს უხელფასო შვებულებაში, სხვადასხვა კატეგორიის თვითდასაქმებულები (ეძლევათ კომპენსაცია 300 ლარის ოდენობით ერთჯერადად) და მოწყვლადი ჯგუფები.[footnoteRef:2] [2: კონკრეტული მიზნებიდან გამომდინარე, ანგარიში არ მოიცავს ინფორმაციას მოწყვლადი ჯგუფების მიმართულებით განხორციელებული საქმიანობის შესახებ.
] 


მიზნობრივი სახელმწიფო პროგრამა განსაზღვრავს კომპენსაციის მიღების უფლებამოსილების მქონე პირებს, კერძოდ: 
კომპენსაციის მიღების უფლება აქვთ კორონავირუსის ეპიდემიის/პანდემიის გავრცელების პერიოდში დაზარალებულ, შემდეგ პირებს:
· დაქირავებულს (მათ შორის პირს, რომელიც ორსულობის, მშობიარობისა და ბავშვის მოვლის, ასევე ახალშობილის შვილად აყვანის გამო იმყოფება შვებულებაში), თუ ის დაქირავებით საქმიანობას ეწეოდა 2019 წლის ივლის-დეკემბრის თვეებიდან ნებისმიერ უწყვეტ სამ თვეს ან/და 2020 წლის პირველი სამი თვიდან რომელიმე ერთ თვეს მაინც და ამ პერიოდში იღებდა ხელფასს, რაც დასტურდება დამქირავებლის (გარდა, თიზ-ის საწარმოს, რომელიც არ აკავებს გადასახადს გადახდის წყაროსთან) მიერ სამსახურში საგანგებო მდგომარეობის პერიოდის დასრულებამდე წარდგენილი საქართველოს საგადასახადო კოდექსის 154-ე მუხლით გათვალისწინებული ინფორმაციით (გარდა, პირის ორსულობის, მშობიარობისა და ბავშვის მოვლის, ან ახალშობილის შვილად აყვანის გამო შვებულებაში ყოფნის შემთხვევისა) და 2020 წლის 1 ივლისამდე  დამქირავებლისგან არ იღებს ხელფასს (მათ შორის, შრომითი ურთიერთობის შეწყვეტის/შეჩერების გამო);
· ინდივიდუალურ მეწარმეებს, მცირე ბიზნესის სტატუსის მქონე მეწარმე ფიზიკურ პირებსა და ფიქსირებული გადასახადის გადამხდელ ფიზიკურ პირებს, რომელთაც მიმდინარე წლის პირველ კვარტალში უფიქსირდებათ ეკონომიკური აქტივობა ან/და შემოსავლები ეკონომიკური საქმიანობიდან, ასევე მიკრობიზნესის სტატუსის მქონე ფიზიკურ პირებს, რომლებსაც მიკრობიზნესის სტატუსი მიენიჭათ 2020 წლის 1 აპრილამდე და რომლებიც არ იღებენ დაფინანსებას ბიუჯეტიდან;
· ნებისმიერ ფიზიკურ პირს, რომელიც საქართველოში გადასახადის გადამხდელად რეგისტრირებული პირისგან (გარდა არასამეწარმეო ფიზიკური პირებისა) წარმოადგენს იმის დამადასტურებელ დოკუმენტს, რომ 2020 წლის პირველ კვარტალში ეწეოდა ეკონომიკურ საქმიანობას ან/და ჰქონდა შემოსავალი. ასევე საქართველოს იმ მოქალაქეებს, რომლებიც თვითდასაქმებულები იყვნენ საქართველოს საზღვრებს გარეთ, რის გამოც 2019 წელს უფიქსირდებათ საზღვრის კვეთა არანაკლებ 60-ჯერ ან/და 2019 წლის მარტის  თვიდან  ოქტომბრის თვის ჩათვლით პერიოდში უფიქსირდებათ საქართველოს ფარგლებს გარეთ ყოფნა 30-იდან  120  კალენდარული დღის ჩათვლით, საქართველოს შინაგან საქმეთა სამინისტროს ინფორმაციის (საზღვრის კვეთა) საფუძველზე ეძლევათ შესაძლებლობა, სარეგისტრაციო პორტალზე დარეგისტრირდნენ კომპენსაციის მიმღებ პირებად.
მიზნობრივი პროგრამით განისაზღვრა განმცხადებლის მიერ საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს ელექტრონულ პორტალზე  (ამოქმედდა 2020 წლის 15 მაისს) დარეგისტრირების ვალდებულება. კომპენსაციების გაცემის ადმინისტრირებას ახორციელებდა სსიპ დასაქმების ხელშეწყობის სააგენტო, ხოლო პროგრამით გათვალისწინებული პირებისთვის კომპენსაციის დანიშვნის თაობაზე გადაწყვეტილებას იღებდა ,,ახალი კორონავირუსით (SARS-COV-2) გამოწვეული ინფექციის (COVID-19) შედეგად მიყენებული ზიანის შემსუბუქების მიზნობრივი სახელმწიფო პროგრამის დამტკიცების შესახებ“ საქართველოს მთავრობის 2020 წლის 4 მაისის N286 დადგენილების შესრულების მიზნით საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრის  2020 წლის 21 მაისის N01-213/ო ბრძანებით შექმნილი უწყებათაშორისი კომისია[footnoteRef:3].  კომპენსაციის დანიშვნის თაობაზე განაცხადების ატვირთვიდან არაუგვიანეს ორი კვირის ვადაში დასაქმების სააგენტო სამუშაო ჯგუფთან ერთად განიხილავდა განაცხადებს და საბოლოო გადაწყვეტილების მიღების მიზნით წარუდგენდა უწყებათაშორის კომისიას. [3:  კომისია განიხილავს მხოლოდ იმ თვითდასაქმებულების განაცხადებს, რომლებიც არ არიან რეგისტრირებული შემოსავლების სამსახურში.] 



· ,,ახალი კორონავირუსით (SARS-COV-2) გამოწვეული ინფექციის (COVID-19) შედეგად მიყენებული ზიანის შემსუბუქების მიზნობრივი სახელმწიფო პროგრამის განხორციელება - სტატისტიკური ანგარიში
საანგარიშო პერიოდში უწყებათაშორისი კომისიის  14 (თოთხმეტი) სხდომა გაიმართა. კომისია განიხილავდა პორტალზე დარეგისტრირებულ პირთა განაცხადებებს სამუშაო ჯგუფის მიერ მინიჭებული სტატუსების (დადებითი, უარყოფითი და განსახილველი)[footnoteRef:4] მიხედვით. სამუშაო ჯგუფი შეიქმენა კომპენსაციების ადმინისტრირების მიზნით, რომელიც განიხილავდა მაძიებელთა განაცხადებს და გადაარჩევდა განაცხადებს სტატუსების მიხედვით (დადებითი, უარყოფითი და განსახილველი); დამუშავებულ განაცხადებს საბოლოო გადაწყვეტილების მიღების მიზნით წარუდგენდა უწყებათაშორის კომისიას; ასრულებდა, ამზადებდა ან აკორექტირებდა ან/და დამატებით შეისწავლიდა ამა თუ იმ საკითხს კომისიის დავალების შესაბამისად. [4:  დადებითი სტატუსი - სრულად აკმაყოფილებს დადგენილებით განსაზღვრულ კრიტერიუმებს; უარყოფითი სტატუსი - ვერ აკმაყოფილებს დადგენილებით განსაზღვრულ კრიტერიუმებს;  განსახილველი სტატუსი - ნაწილობრივ აკმაყოფილებს დადგენილებით განსაზღვრულ კრიტერიუმებს.] 

საანგარიშო პერიოდში, 2020 წლის 15 მაისიდან 31 ივლისის ჩათვლით, კომპენსაციის მიმღებ პირთა ერთიან სარეგისტრაციო ბაზაში სულ დარეგისტრირდა 251 690 პირი. აქედან 1703 პირს გაუუქმდა სისტემაში რეგისტრაცია, რადგან ამ პირებმა ერთდროულად დააკმაყოფილეს N286 დადგენილებით დამტკიცებული სახელმწიფო პროგრამის მე-2 მუხლის პირველი პუნქტის „ა“ და „ე“ ან „ვ“ ქვეპუნქტის პირობები და ამავე მუხლის მე-3 პუნქტის თანახმად ისინი ვეღარ იქნებოდნენ ერთჯერადი 300 ლარიანი კომპენსაციის მიმღები პირები.
რეგისტრირებული 251 690 პირიდან  36 589 იყო საზღვარგარეთ სეზონურად მომუშავე პირი, ვინც დააკმაყოფილა დადგენილებაში 2020 წლის 26 ივნისის (N388) ცვლილებით განსაზღვრული წინაპირობები, ხოლო 90 773 პირმა დააკმაყოფილა აღნიშნული სახელმწიფო პროგრამის მე-2 მუხლის პირველი პუნქტის „ე“ ქვეპუნქტით განსაზღვრული პირობები. 
124 328 პირის განცხადების განხილვა მოხდა კომისიური წესით, საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრის  2020 წლის 21 მაისის N01-213/ო ბრძანებით შექმნილი უწყებათაშორისი კომისიის მიერ.
კომისიის გადაწყვეტილების საფუძველზე 300 ლარიანი კომპენსაცია გადაირიცხა 54 434 პირზე, რომელთა განაწილება პროფესიების მიხედვით შემდეგნაირია:
	პროფესიები
	 

	ბაზრის/ბაზრობის მოვაჭრე
	19911

	ლიცენზირებული ტაქსის მძღოლი
	11513

	მუშა
	314

	მშენებლობის სპეციალისტი
	162

	მცხობელი/კონდიტერი
	102

	მძღოლი
	5804

	რეპეტიტორი/პედაგოგი
	188

	რესტორნის დამხმარე პერსონალი
	293

	სასტუმროს დამხმარე პერსონალი
	164

	სილამაზის სალონის პერსონალი
	181

	სხვა ტიპის დამხმარე პერსონალი
	402

	სხვა ტიპის მოვაჭრე
	3327

	ტურ ოპერატორი/გიდი
	320

	ძიძა/მომვლელი
	416

	ხელოსანი
	618

	სხვა
	10719

	სულ
	54434



300 ლარიანი კომპენსაციის მიმღებ პირთა საერთო რაოდენობა შეადგენს 180 287 პირს, რომელთაგანაც 171 801 პირს უკვე გადარიცხული აქვს კომპენსაცია. ჯამში გადარიცხულია 51 540 300 ლარი. დანარჩენ 8486 პირს 2 545 800 ლარი გადაერიცხება მიმდინარე წლის 12 აგვისტომდე.
საბანკო ანგარიშის ხარვეზის გამო სახელმწიფო ხაზინიდან მობრუნებულია 208 პირისთვის გადარიცხული კომპენსაცია - ჯამში 62 400 ლარი. აღნიშნულ პირებს გაეგზავნათ შესაბამისი შეტყობინება და მიეცათ საბანკო ანგარიშების კორექტირების საშუალება, კომპენსაციის მიღების მიზნით.
37 926 პირმა ვერ დააკმაყოფილა სახელმწიფო პროგრამის 2020 წლის 26 ივნისის N388 დადგენილებით გათვალისწინებული წინაპირობა, ხოლო 32 063 პირმა ვერ დააკმაყოფილა ამავე პროგრამის მე-2 მუხლის პირველი პუნქტის „ვ“ ქვეპუნქტით გათვალისწინებული პირობები.
საქართველოს ფინანსთა სამინისტროს საგამოძიებო სამსახურის 2020 წლის 22 ივნისის  N6554/15-04 წერილის საფუძველზე, სისტემაში რეგისტრირებულ 14 პირს არ გადაერიცხა კომპენსაცია მიუხედავად იმისა, რომ ისინი აკმაყოფილებდნენ სახელმწიფო პროგრამის მე-2 მუხლის პირველი პუნქტის „ვ“ ქვეპუნქტით გათვალისწინებულ პირობებს. აღნიშნულ პირებზე, საქართველოს ფინანსთა სამინისტროს საგამოძიებო სამსახურის ინფორმაციით, მიმდინარეობს გამოძიება.

